
San Mateo 1:1

El santo evangelio
segin
San Mateo

Los antepasados de Jesu-

cristo
(Lc3.23-38)

1 Jesucristo
Uchinan eyro.
eya David
bahjaquinro.
Abraham
bahjaquinro.
2 Récaram Abraham sicara

Isaac yehnjacro. Isaac
sicar Jacob yehnjacro.

Jacob sicar Juda cat ey rabin
cat cohnajacro.

3 Judd sicar Tamar ohc cut
Fares cat, Zara cat
cohnajacro.

Fares sicar Esrom yehnjacro.

Esrom sicar Aram yehnjacro.

4 Aram sicar Aminadab yehn-
jacro.

Aminadab  sicar
yehnjacro.

Naason sicar Salmoén yehn-
jacro.

5> Salmdn sicar Rahab ohc cut
Booz yehnjacro.

Booz sicar Rut ohc cut Obed
yehnjacro.

Obed sicar Isai yehnjacro.

6Tsai sicar David yehnjacro.

David cunyat israelin cara
reya yehnjacro.

Acsar Urias yarjac wiya
ohc cut David sicar
Salomon yehnjacro.

7 Salomo6n sicar Roboam
yehnjacro.

Roboam sicar Abias yehn-
jacro.

cohtinan
Jesucristo
chiwa cohna

David eya
chiwa cohna

Naason

Abias sicar ser ajca Asa yehn-
jacro.

8 Asa sicar Josafat yehnjacro.

Josafat sicar Joram yehn-
jacro.

Joram sicar Uzias yehnjacro.

9Uz{as sicar Jotam yehnjacro.

Jotam sicar Acaz yehnjacro.

Acaz sicar Ezequias yehn-
jacro.

10 Ezequias sicar Manasés
yehnjacro.

Manasés sicar Amén yehn-
jacro.

Amon sicar Josias yehnjacro.

11 Josias sicar Jeconias cat, ey
rabin cat cohnajacro.
Jeconiasan ey rabinan
cohnd bécayat israelin
cajc istiy ahar béjecro.
Babilonia cajc cut ahéar
béjecro.

12 Etar israelin cajc istiy beyi
yahncut cat,

Jeconias sicar Salatiel yehn-

jacro.

Salatiel = sicar Zorobabel
yehnjacro.

13 Zorobabel sicar Abiud
yehnjacro.

Abiud sicara Eliaquim yehn-
jacro.

Eliaquim sicar Azor yehn-
jacro.

14 Azor sicar Sadoc yehn-
jacro.

Sadoc sicar Aquim yehn-
jacro.

Aquim sicar Eliud yehnjacro.

15 Eliud sicar Eleazar yehn-
jacro.

Eleazar sicar Matdn yehn-
jacro.

Matdn sicar Jacob yehnjacro.

16Jacob sicar José yehnjacro.

José eya Maria acu raro.



San Mateo 1:17

Maria ey ohc cut bin Jesus
yehnjacro.

Jesus eya Cristo awuro. Ey
ojcor Sirat ayjac wa-
jacro.

17 Etan _Abraham acat

cuar David tas bomcarin
icar catorce cohnajacro.

Eta jaw David acat cuar
bucay bomcarin icar catorce
cohnyat israelin cajc istiy
ahdr béjecro. Etar yahncut
cat icar catorce cohnyat
Jesucristo yehnjacro.

Nacimiento de Jesucristo
(Lc2.1-7)

18 Jesucristo yehnjac oj-
cor ehcunro. Ey ab ajcan
Mariaro. Récaram Mariat José
jor chaquin tew chdjaquinro.
Eyta cuar ey jor anto camtiro.
Anto buca jor camti cuar
eya yir ji rehjecro. Sir Ajcan
Camuran Ey ajc cut yir ji
rehjecro. 19 Eyta cuar Joseat
yehwin binat uw ubot ey
ques tew cun bdar rehjecro.
José yajcata bi yajquinro. Eyta
cuar uw ubot ey cahm icar
tew cun bar rehjecro. Eyta
rehquit, uwat istiti eti ten
séhwajacro.

20 Joseat istiti eti ten
séhwayat, Sir cacmén ey quin
wijacro.  Camsiris wijacro.
Wiquir wajacro:

—]Joseu, David bodmcary,
Maria séhwati yehwi. Yehwir
behma tsara bah wiya chawi.
Eyat besi yajtiro. Ey ohcua
sar itchdqueyan Sir Ajcan
Camuran Ey chihtd cuitar
itchacro. 21 Mariay sera
sah yehndyqueyra. Eyta
yehnyat ajca “Jests” chawi.

Jesus éyatan uwat Sir tayar
yajdc ques tecuac cahm
siwayqueyra. Eyta bira, ajca
“Jesus” chawi, wajacro, Sir
cacmat.

22 Sir chihtd ehcuquibat
Cristo bitara yehndtatara
Uchicri ehca bahjacro. Ehcu
bahjac eyta bahnac caba ya-
jacro. 23 Sir chihtd ehctquibat
uchta cuihsd bahjaquinro:

Cahbar uwat questa camti

bin ohcuad sar sah
yehndyqueyra. Yehnar

sera sah ab ubot
yehndyqueyra. Yehnyat
“Emanuel”  awataro,
wajacro.
Ajca “Emanuel” waquic
“Siran is owatro” ojcor
waquincuano.
24 José céamsiris chinay

radjaquin sicor bar ajc wi-
jacro. Ajc wiquir car, Sir
cacmat ey quin bitara yajcata
wajdctara eyta yajacro. Maria
jor yehwjacro. Yehwir usi
béjecro. 25 Yehwic cuar, ey
jor questa camti itchacro. Sah
yehnic ocso cuar buca jotra
camtiro. Etar sah yehnyat,
Joseat ajca “Jesus” chdjacro.

2

Lavisita de los magos

1Jesus Belén pueblo yehn-
jacro. Judea cajc cut yehn-
jacro. Sera ajca Herodes
rey cara rehcayat yehnjacro.
Eyta yehnyat, werjayin rahsa
raqui wihdr bin béhjecro.
Cuacur ub chihtd sinjaquin
Jerusalén pueblo béhjecro.
2 Behquir tayojocro:

—¢Judio rey chdcata ey
buwachcuar awan yehnja-
can biscanqui? Eya yehnjéc
chihtd ehcun ac cuacur uba
Ubisti rajacro. Ub ey racayat
isat itchacro. Eyta istir

buwachcuar tamo sehwan
acu usar rojocro. Eyta

Cudcayat eya biscantara is
quin ehcuwi, wajacro.

3 Eyta wacayat, Herodes
reyat rahjacro. Eyta rahcuir

ura icar tan wan réhtiro.
Ehur winiro. Jerusalenin

bahnaquin cat éytaro. 4 Etar
Herddesat sacerddtein cat,
bachan chihtdn siwquin cat
bahnaquin sécuajacro. Secuar
eyin quin wajacro:

—¢Is Uw Siuquib Sirat Cara
Ayin Wajaquin biscan yehnin
cuihsu bahjaqui? wajacro.
¢Sir carit cuitar bitara waqui?
wajacro.

5 Eyta wacayat wajacro:

—Judea cajc cutar Belén
pueblo cutar yehndyqueyra, -
wajacro-. Uchicrias Sir chi-
hta ehcuquibat ey ojcor uchta
wajacro:

6 Beléninu, ba Juda cajc cut

itro. Juda cdrinat
ititan, ba puébloan
cuaya batro. Ba
pueblo binan cara

yehndyqueyra. Yehnér

uwa obir yajcayqueyra.
Bachan chihtdn siwquinat
Herodes quin eyta wajacro.

7 Etar Herodesat werjayin
quin istiti tdyojocro: “¢Cuacur
ub itchdc bita cuanya?”
tayojocro. Ay istin ac tdyojocro.
8 Eyta tayor car eyin Belén
cuwin acsar dyjacro. Ayir
wajacro:

—Baacsar béowi. Buwachcuar

yehnjaquey uroy béowi. Ey
ityat, as quin sicor ehcway
rawi. Ajat cat ey tamo
sehway ben acu eyta ehcway
rawi, wajacro.

9 Eyinat reyat waquic
rahcuir, acsar béjecro. Eyin
bequic cahmor cuacur ub
acsar bijacro. Ub récaji itchac
eya eyin cohcarcadm bijacro.
Bir car buwachcuar yehnjac
arar cujacro. 10 Eyin ub
chihrjac istir car ahnian cuit
rehjecro. 11 Erar cur usi
cur ititan, buwachcuar im ab
jotro. Eyta istir, buwachcuar
ey cac cahmar cuscara cuit
itchacro. Ey ojcor ay tewjacro.
Eyta istir car, tewir car
imar ow bejec ey ricuajacro.
Ricuar bucachcuar acu oro
cat, incenso cat, perfume cat

racara wijacro. 12 Etar eyin
sicor Herodes quin beti ac
Camsiris cuitar ehcur siujacro.
Eyta cudcayat, istiy ibit awat
imdr cajc cut cuwin sicor
béjecro.

La huida a Egipto

13 Cajc istiy werjayin be
yiror, Sir cacma José quin wi-
jacro. Camsiris cut wijacro.
Wiquir wajacro:

—~Cui yehnwi. Sah cat ey
aba cat béowi. Egipto cajc
cut ruhcuay béowi. Ajat sicor

usar chic ocso tas erar ituwi.
Rey Herddesat buwachcuar

ey yauwin Uroro. Eyta
chihtara in chésarac béowi,
wajacro.

14 Eyta wacayat, José
ajc wijacro. Ajc wiquir
car buwachcuar cat aba
cat chéycara cuitar béjecro.

Egipto cajc cut cuwin béjecro.
15 Erar cur car Herodes yaric
0cso tas itchacro. Eta jaw Sir
chihtd ehcuquibat Uuchicrias
cuihsu bahjac caba yajacro.
Uch cuihsu bahjacro: “Ajat
Egipto cajc cut bin raquin as
wacjd chiataro,” wajacro.

Herodes manda matar a
los nifios
16Josein be yiror Herddesat
werjayin istiti bejec ey
itchacro.  Werjayinat ima
cayar yajac itchacro. Eyta
istir abdy turjacro. Etar Belén
pueblo cutar cat, cajc intac
bin cat sera sasa bahnaquin
tiw dyjacro. Bara bucdy cuti
eyin bahndc tiw ayjacro. Cajc
istly werjayindt cuacur ub
itchdc caban bita réhctara
eyta acat bin tiw dyjacro.
17 Eta jaw Jeremiasat Sir
ajc cut cuihsu bahjac caba
yajacro. Eyat uch wajacro:
18 Rama cajc cut rahcuit,
abay Ocaro. Sacajaquin
racar Ocaro. Raquel

bOmcarjnat imar sasa
racar Ocaro. Sas eyin

bar s&cajacro. Etar
Raquel bomcarin to

Ocaro. Tan wan batro.
Ub iu aytiro.

Elregreso a Nazaret

19 Ttchareht yéjcajareht, rey
Herodes yarjacro. Eyta yari
yiror Sir cacim cdmsiris cutar
José quin wijacro. José Egipto
cajc cut cudcayat ey quin wi-
jacro. 20 Wiquir car wajacro:

—~Cui yehnwi. Sah cat,
ey aba cat sicor israelin cajc
cut sicor yehw béowi. Sah
ey yauwa racara binra bar

Sdcajacro.  Etar ohbac itay
béowi, wajacro.

21 Eyta wacayat, José
yehnar sah ey cat, ey aba
cat yehw rojocro. Israelin
cajc cut behquin rojocro.
22 Tsraelin cajc cut behquir
rahcuitan, sera ajca Arquelos
Judea cajc cut cara yehn-
jacro. Herodes wacja rehquit
cara yehnjacro. Eyta rahcuir,
Arquelos cahm ay wini
rehquit Judea cajc cut it
cun bar rehjecro. Cdamsiris
cuitar cat Judea cajc cut
it Aytiro. “cCara eyat ba
ruhwajaca?” wajacro. Etar
acsar Galilea cajc cut itay
béjecro. 23 Nazaret pueblo
cut itay béjecro. Eta jaw
Uchicrias Sir chihtd béquibat
cuihsa bahjacan caba ya-
jacro. Eyat uch wajacro: “Ey
ojcor nazareno awdyqueyra,”
wajacro.

3

Juan el Bautista predica en

el desierto
(Mr 1.1-8; Lc 3.1-9, 15-17;
Jn1.19-28)

1 Ttchareht yéjcajareht Juan
uw rih sar siwquib ubach
bar cuitar uw quin Sir chi-
htd ehcwdy yehnjacro. Judea
cajc cut ehcwdy yehnjacro.
2Eyat uw quin wajacro:

—Sir cara yehnin acu bar
cab cucaro. Eyta cudcayat
behmarat ay bér yajac ques
cue rehwi. Ay bar yajquic
etwi. Etar Sir tamo sihwawi,
wajacro.

3 Juan uw rih sar siwquib
ojcor Sir chihtd ehcuquib

Isafasat Uchicrias wac bah-
jacro:

Serat ubach bar cuitar co-
hwro. Eyat wacaro:

“Cara wiquic cahmar

bahnac o6rowa,” wac-
aro.
4 Juan ubach béar -cuit

ita, rabar camello anard
cuiir 6wcuano. Ruwa uma
cinturon cuit questdcuano.

Suritan wan cat bowara anub
sihca cat yacuano. 5 Juanat

ubach bdr cuitar Sir chihta
ehcwdy yehnyat Jerusalén

uw bahnaquin Juan quin
béjecro. Cajc Judea uw
bahnaquin cat Juan quin
béjecro.  Jordan rih intac
itquin bahnaquin cat Juan
quin béjecro. 6 Erar bequir
car éyinat wajacro:

—Uniro. Isat ay bar ya-
jacro, wajacro.

Eyta wacayat, Juanat eyin
rih sar siwjacro. Eyinat ay
bar yajquic etchac ehcun
acu eyin istayta acu rih sar
siwjacro.

7 Cuatan fariséoinan cat, sa-
ducéoinan cat Juan quin rih
sar siwin cucayat, Juanat eyin

quin wajacro:

—Ba cumorodn wanro.
Ricuman wanro. Ba Sir
cuécwata cahm  ruhcuin
sihwaro, -wajacro-. ¢Rehrat
ba eyta ruhcua ayi? -
wajacro-. Sir cahm
ruhcuajatro -wajacro-.

8 Ruhcti cuar ay yajwi,

wajacro-. Uwat baat ay
bar yajquic etchdac istayta
acu eyta yajwi, -wajacro-.
9 Cudyatra sihwati jawi. Ba
Abraham bodmcara rehquit
¢Sirat ba cuécewajari stihwaqui?

¢Ba tanra eyta sihwaqui?
Eytara batro, -wajacro-.
Cuatan ajat ba quin wacaro.
Sirat ac ohnda chajac sicar

Abraham bomcar cohn cun
rehquir waquit, bar cohna

ucdtaro, -wajacro-. Eyta bira

ba Abraham bomcara_reht
Sirat ba cuécwajar, sihwati

jawi. Ba tanra eyta sithwati
jawi, wajacro.

10°Uch rahcwi. Uwat caruc
ub chdctara, ub chatitara

wahitro. Wahitir ub chati
éyinra tac técaro. Tac tetran

oc icar wahnro. Uwat caruc
taquir eyta, wahnéar eyta
Sirat cat eyta yajcaro. Uw
urd ay bar binra bahnaquin
cab oc icar si ayir wahnro,
wajacro, Juanat uw rica
quino.

11 °Baat ay bar yajac ques
cue rehquir, urd tehmoyat,
ajat ba rih sar siwro, -
wajacro, Juanat-.  Cuatdn
istiy as yahncut wicdtaro. As
yahncut wicata eyan urdn
as cuitro. Ey urdn as cuit
etar ajat eyra bitach butajatro,
-wajacro-. Ajat ey ques
barcat eyi yehw béyajatro,
-wajacro-. Ey wiquir Sir
Ajcan Camuran Eya ba ur
icar chdacayqueyra, -wajacro-

Cuatdn urd tehmoti éyinra
cab oca icar wahndyqueyra.

12 Siratan uwa wabhitic cab cu-
caro. Ay yajdctara, ay ydjtitara

wabhitic cab cucaro. Uchtaan
wanro. Uwat eb sucaro, -

wajacro-. Suquir bucaro. Bur
car sura eyra ajquir chdacaro.
Cuat um ey ecar ey oc cut
wahnro, -wajacro-. Eb ecari
wahndr eyta, uw ur ay bar
bin cat eyta wahndyqueyra, -

wajacro-. Oca tinti bi cuitar
wahndyqueyra, -wajacro-.
Uwat eba bur car sura ay
biyan ajquir imdy chdcaro.
Eyta cat ur ay bin cat Sirat
imdy ajquir chdacayqueyra,
wajacro. Juanat uw quin eyta
wajacro.

Elbautismo de Jestis
(Mr1.9-11; Lc 3.21-22)

13 Juan uwa rih sar siwyat
Jesus cat Galilea cajc cut bin
Jordan rih cajc cut wijacro.
Juanat ima rih sar siwayta ac
wijacro. 14 Juan quin wiquir,
wajacro:

—Asa rih sar siwi, wajacro.

Etat Juanat Jesds quin wa-
jacro:

—Bahat as rih sar siwata
binro. ¢lcrat as quin bah rih
sar siwin waqui? wajacro.

15 Eyta wacayat Jesusat wa-
jacro:

—Séhwati jawi. Asan eyta
siwi. Sir ub cahmar bahnac
ay ya]quln ac eyta yajcataro,
wajacro.

Eyta wacayat Juan Bautis-
tat Jesus rih sar siwjacro.

16 Etar Jesus sicor rih sar
bin waajacro. Rih sar bin
waar cat cuacur aban querat
waar eyta waajacro. Etar
ititan, Sira Ajcan Cdmuran Ey
dtcuran wan cuar Jesus arcu-
tar wiquir itchacro. 17 Etar
cuacur aba sar bin Sirat tewic
uwat rahjacro:

—Uchan as waquijré. Ajat
ey sehnacro. Asa ey jor tan
wanro, wajacro. Cuacur bin
Sirat tewic uwat eyta rah-
jacro.

San Mateo 4:6

4

Tentacion de Jesus
(Mr1.12-13; Lc4.1-13)
1Juanat uwa siwyat Sir Aj-
can Camuran Eyat Jesus uwa
bér cuitar 4yjacro. Sisramat
Jesusan cayar ydjcajar ehcun
acu dyjacro. 2 Ayiran Jests uw
bér cuitaran cuarenta cuan-
jacro. Jesus erar cur, ira yati

bach yajacro. Eyta bach ya-
jcayat cuarenta cuanyat, Je-
susan yayan abay rehjecro.
3 Etar Sisramat Jesus acat ac
yehwir tewjacro. Tewir wa-
jacro:

—Bah uni Sir waquijtara, ac
ujan irir arwi. Panir uwi.
Yayin acu uwi, wajacro.

4Waquit Jesusat wajacro:

—Sir carit cuitar wacaro.
Itin acu, cuanin acu pan

tecutari cudntiro. Acsar echi
tdyoro. Sir chihtd cuitar wan

bar itataro. Bar cuandtaro,
wajacro.

5 Eyta wacayat Sisra-
mat Jesus Jerusalén pueblo
béjecuano. Cur car Sir ubaja
arcutar waajacro. 6 Sir ubaj
arcutar cur wajacro:

—Bahan uni Sir ima
waquichtara, behma ic ocso
usar cuar tijcawa, -wajacro-.

Sir carit cuitar uchta cuihsu
bahjacro, -wajacro, Sisramat-

ima cuacdr cacmd
bah obir yajquin acu
dyayqueyra. Eyinat
bah at cut caquir bah
beydyqueyra. Eyta be-
cayat ac cut bunojatro,
cuihsu bahjacro, wa-
jacro.

Sirat

Sir carit cuitar eyta wac etar

ic 0s0 usdr cuar tijcawi, wa-

jacro, Sisramat Jesus quin.
7Waquit Jesusat wajacro:

—Sir carit cuitar uchta cat
wacaro:

Sir imat bitar yajcatatara, ba-
hatey istinacu Sir quin
eyta yajc ayin sihwati
jawi, wacaro.

8 Etar Sisramat Jesus rirar
rur cut yehw béjecro. Erara
bin cajc istiy gobierno, cajc
istiy gobierno, bahnéc ehcu-
jacro. Ey cutar icuran biyan
ay bintara bahndc ehcujacro.
9Ehcur wajacro:

—Ajat bahan gobierno
cara yehn dayinro, -wajacro-.
Bahat itchaquey behma quin
bahnéc wiquinro, -wajacro-.
Bahat as quinoan “as caru,”
wawi. Eyta wacdyatan, ajat
bahan cara yehn A&yinro.
Bahnac wiquinro, wajacro,
Sisramat, Jesus quino.

10 Waquit Jesusat wajacro:

—Yehnar biwi, -wajacro-.
Sir carit cuitar wacaro:

Sira ima tamoa, cara ta-

moa _ sehwan acu
ey ojcor conin acu

waquir chéjacro. Sir
im istir quino “caru,”
waquin acu waquir
chéjacro.  Istiy tamo
éytara sthwajatro. Istiy
ojcor cOnajatro. Istiy

quino éytara wécajatro,
wacaro.

Eyta waquir car Jesusat
Sisram chihtd catiro.

11 Eyta cuat Sisramat Jesus
quinoan acsar seo tewti cham
bahjacro. Eyta bahcayat Sir
cuacur cacminat eyan obir
yajcdy béhjecro.

Jesus comienza su trabajo
enGalilea
(Mr 1.14-15; Lc4.14-15)

12Etar Jesusatrahcuit, Juan
carcel icar tunjac tewic rah-
jacro. Eyta rahcuir, Jesus
sicor Galilea cajc cut cuwin
bijacro. 13 Galilea cur car,
Nazaret pueblo bird ititiacsar
Capernaum pueblo cut itay
bijacro. Capernaum pueblo
Zabulonin Neftaliin cajc cu-
tatro. Ey cajc cat riwa cajc
cutatro. 14 Eta jaw Isaias
Sir chihtd ehcuquibat eyta re-
hquin cuihsu bahjéc eyta iuti
im eyta rehjecro. 15 Isafasat
Uchicri wajacro:

Zabulén cajca Neftali cajca
riwa cut cujaquin
ibit 4watro.  Jordan
rih awatro.  Galilea
cajc cutar judio bar
bin itro. 16 Uwat
chéycara cut ub cuitar
istajar rehquir eyta,
Galilea uwat cat éytaan
wan ur icar chihtd
istiti rehjecro. Eyta
cuar éyinat ricara istir
eyta istayta acu eyin
quin chihta ehcujacro.
Wahntar cajc cuitar
itquin ubot wan quir
cuanjacro. Wan quir
cuanir eyta, chihta uw
cucajé acat ehcujacro.

17 Jesuis Capernaum itir cat
uw siway yehnjacro. Uw
quin wacdy yehnjacro. Uch
wajacro:

—Ba wurd ay bar ey
tehmowi. Sira cara yehnin
acu cab bar cucaro. Eyta
bira Sir tayar yajac ques cue

rehwi. Urd ay bdr yajquic
etwi, wajacro.

Jesus llama a cuatro
pescadores
(Mr1.16-20; Lc 5.1-11)
18 Riy istiy Jesus Galilea
riw cajc awat bijacro. Eyta
be rabar serin cuisa bucay

bin itchacro. _ Rabin bin
itchacro. Istiy ajca Simonro.

Simo6n ojcor “Pedro” cat

awuro. Simon tand Andrés
cat ératro. Eyin riw ruwa

uquin rudquincuano.  Jesus
bicayat ub acat éyinat ruwa
caquin ac atarraya rih cut
téjecro. 19 Etar Jesusat eyin
quin wajacro:

—As jor sinay béowi -
wajacro-. Rih ruwa caquir
eyta baat uw éytaan wan
clcataro. As chiwa chaquin
acu uw cacataro. Ajat eyta
yajquin ba siwinro, wajacro.

20 Etar éyinat atarraya rih
ruwa caquican cab rehti cham
bahjacro. Cham bahr car,
Jesus jor bar béjecro.

21 Ey acsar bir birdy bar
cut Santiago cat ey tana
cat canar yajquic itchacro.
Santiago tana ajca Juancuano.
Santidgoin Juanin imdr tet
Zebedeo jor cano cuitar ruwa
caquin atarraya 6roro. 22 Etar
éyinan chiwa chaquin ac
Jesusat chijacro. Etar teta
cat, cané cat cham bahjacro.
Cham bahr Jesus jor béjecro.

Jestisensefiaamucha gente

(Lc6.17-19)

23 Jesus eyin chiwa yinin
caquir car, Galilea cajca
bahnéc cuitar bijacro. Bir
car secuac usar uw quin

siwot bijacro. Sir cara
rehquey chaquin rehc chihta
ehcwot bijacro. Cuercurin
cat, yarquin cat tan jacot
bijacro. 24 Eyta bicayat Siria
cajca bahndac cut uwat rahra
rahra Jesus yajquic chihta
ehcujacro. Eyta ehcwayat,
uwat cuercurin cat, cuicat
ruhwuquin cat, yarquin cat,
chohcuin cat, Jesus quin
rojocro. Rocayat Jesusat
sicor tan jajacro. Bahnaquin
tan wan chdjacro. 25 Jesusat
eyta siwyat, uw eyta tan
chécayat, uw rican to bin ey
quemir quiujacro. Galilea
cajc cut bin, Decdapolis cajc
cut bin, Jerusalén pueblo bin,
Judea cajc cut bin, Jordéan rih
rahray wihar bin, ricdn to bin
secuar Jesus chihtd rahcuay
béjecro.

5

ElSermon del Monte

1 Uw rican to bin quiuyat,
Jesusat itchacro. Istir, cuhs
yir sar bijacro. Erar cur
car chihrjacro. Chihryat, im
owar beyarabar sinquin eyin
Jesusat siwquey rahcuay yin-
jacro. 2 Eyta rahcuay yinyat,
Jesusat chihtd uchta siwjacro:

Quiénes son los felices

(Lc6.20-23)
3 —Biyinat imdr ojcor uchta
sihwayat, ohbac
itayqueyra. “Asra

Sir tamo anto cdbai
séhwatiro,” sihwaquin
éyinan Ohbacro. Imar
tamo eyta sihwac
rehquit, Sir cara re-
hquey cuitar cara

yindyqueyra. Etar
Ghbacro, wajacro.
4 ’Biyin cuétara OGhbacro.

Urd cuechu rehquit,
Sirat sicor tan wan

chacayqueyra. Etar
Ghbacro, wajacro.
5 "Biyin turti, tiwti, técuati

chécayat, eyin Ohbacro.
Cahujin ac turti re-

hquit, Sirat  eyin
quin cajc  bahnéc
wicayqueyra. Etar

Ghbacro, wajacro.
6°Biyinat Sir ub cahmar tayar
bar yina racar -cuit
rehcayat, bahnac ur
ay yaj cun rehcayat,
Ohbacro.  Ur ay yaj
cun rehquit, Sirat
cuitar  yajcdyqueyra,
caba yajquin acu. Etar
Ghbacro, wajacro.

7 ’Blyinatan cahujin tamo
cue rehquir, obir ya-
jcdyatan, Ohbacro. Sirat
eyin obir yajcata etar
Ohbacro, wajacro.

8 ’Biyin urdn tayar bar re-
hcayat, hbacro. Tayar
bar rehquit, eyin ub
cuitar Sir istayqueyra.
Etar 6hbacro, wajacro.

9 Biyinat cahujin rahra rahra
tecua ayti jacayat,
éyinan Ghbacro. Cahujin
quin rahrarahra tecua
ayti rehquit, Sirat
eyin  Ojcoran  “eyin
ajmar waquijro, ajmar
sasaro,” wacdyqueyra.
Etar 6hbacro, wajacro.

10 "Biyinan ur ay yajac ques,
yajcata bi yajac ques
cahujinat ruhwyatan

O6hbacro. Ruhwu cuar
ay yajquic rehquit Sir
owdr cuacur itayqueyra.
Etar ohbacro, wajacro.
11 "Uwat as chihtd ques
ba buror sisyat, ba
ruhwuyat, ba cahm

icar bitara utara su-
cuar tewyat, ba ohbac

itayqueyra. 12 Ba eyta
ruhwuyat, tan wan
jawi. Ahni chawi.

Uwat Uchicrias Sir chi-
htd ehcuquin ruhwur

eyta ahra uwat ba cat
eyta ruhwuro. Eyta
sehwar, ba ruhwu
rehquit, tan wan jawi.
Ahni jawi.
Saly luz para el mundo
(Mr 9.50; Lc 14.34-35)

13 "Baan rauwan wanro.
Rauwa ruwa ay rehquin

chaquir eyta uw ur ay
rehquin acu uw tac icar ba
cat eyta ur ay itata binro.
Rauw bahsi bar rehcayatra,

sicor bahsi waan acu_icuri
ydjcajatro. Ey icur acui batro.

Ur ay bér ityat ba cat éytaan

wan icur acui batro. Rauwa
bahsi bar ey tiw tétaro. Uwat

sahuwadtaro. Rauw ay bar bi
tiw ter eyta, sahuwir eyta, ba
cat ur ay bar rehcayat, Sirat
ba éytaan wan tétaro.

14°Baan oca siran wanro.
Cajc uch uwat oca siran ub

cut istir eyta, baat cat ur ay
yajqueyan eyta istdyqueyra.
Pueblo cuhs arcutar bin
ruhcuajar eyta, ba cat uwat
baat ur ay vyajqueyan is-
titi acura eyta ruhcuajatro.
15 Uwat vela anir car cajon

satra rubhctiro, Cuat vela
anir car cuacur jacaro. Usar



San Mateo 5:16

itquin ac, wanquir cuanin ac
cuacur jacaro. 16 Ba cat eyta
jawi. Vela uw ubot cuanir
eyta, baat cat uw ubot urd
ay yajwi. Eyta yajcayat uwat
istdyqueyra. Istir car cuacur
Sir Tet ojcor ay wacdyqueyra.
Ay tewdyqueyra.

Jesus ensefia sobre la ley

17 °Uni bar bin sihwati
jawi. Ajat bachan chihtan
sutin acui wijac sihwati jawi.
Uchicri Sir chihtd ehcuquinat
cuihsu bahjac sutin acu
wijac sithwati jawi. Chihtd
eya sutin acui witiro. Cuat
ey chihtd cuitar ajat icudr
yajcata wac bahjactara asa
eyta bahndc caba yajquin
acurun wijacro. 18 Ajat ba
quin uni wacaro. Ahajirauch
cajc cat, cuacur aba cat im
eyta cudcayat bachan chihtan
tehmo béreyra. Bahnéc caba
yajc ocso ajca istiy tehmoti
bahnéc im eyta rehcdyqueyra.
19 Eyta cudcayat biyinatan Moi-
sesat wac bahjac chihta conu
bi waca técayatan, biyinatan
cahujin quin chihtd conu
bi wacan siwyatan, éyinan
Sir cara rehquey chécayat
uwa ac chiwir rehcdyqueyra.
Cuat biyinatan chihtd ey
yajcdyatan, biyinatan caba
siwyatan, éyinan Sir cara
rehquey cuitar caran cuit
rehcayqueyra. 20 Ajat ba quin
uni wacaro. Baat urd ayan
Fariséoan bachan chihtdn
siwquinan cuit yajcétaro.
Eyta yajtieyra, cuacur Sir quin
beya béreyra.

Jestis ensefia sobre el enojo
(Lc 12.57-59)

21°Ts cohtin quin wac bah-
jaquey ba rahcuit, uwa yauti
jawi, wacaro. Uw yauyeyra,
ey ajctayar ques técuayqueyra.
22 Eyta wac bahjacro. Cuatan
ajatrd ba quin wacaro. Biyan
imdr rabir ac turyatan, eyta
turic ques ajc tdyara técuataro.
Biyinatan imdar rab quin ahsin
téwyatan, eyin cahm icara
werjayin ubot tewdayqueyra.
Biyinatan rab quin “cudyinu,
cucuinu,” wacdyatan, éyinan
cab ocicar beyata Oraro.

23’Etarwan bahat Sir usar
Sir tamo sehwan ac ruwa
wahnin rehca rabar séhwata
Oraro. Behmat ay bar yajac
ques bah rabat ténati rehc
séhwata Oraro. 24 Eyta sehwar

ruwa wahnti bahwi. Ibturab
quin biwi. Ey jor sicor tan

wan chawi. Tan wan chaquir
car sicor ruwa wahndy rawi.

25 ’Istiyat bah cahm icar
tewin werjayin quin ahéar
béyata Oraro. Eyta beya
rabar werjayin quin cuti
ehchi cuar ey jor tan wan
chawi. Eytair béreyra, eyat
baan werjayin at icar wic
bahtaro. Acsara werjayinat
soldado at icar wicataro.
Etar soldadoat ba cdrcel icar
tundtaro. 26 Eyta cudcayat ajat
ba quin wacaro. Ba bahnac
tuntieyra ba Ucajatro, wajacro,
Jesusat.

Jestis ensefia sobre el adul-
terio

27°Uwat tewic baat rahcuit,
“Istiy wiya yehwjaquey jor
camtijawi,” waquicrahjacro.
28 Cuat ajatrd ba quin wacaro.
Biyinatan wiwin jor isar ya-
jca récara wahityatan, éyinan

Sirat ititan, besir bar yajacro.
Eyin urd icara wiwin eya be-
sir bar yajac éytaro. 29 Bah
uba cut istir cuitar Sir tayara
yajcatatara behmad ub bar bin
eyta ituwi. Tayar yajti acu ub
bér bin eyta ituwi. Cuercu-

ran wan ub bar binan wan
rehcayatan ay baran tahnaqui

batro. Cuatéan orac cuar cab
oc icar tiw técayat, ay baran

tahnacro. 30Bah at cut butar
cuitar Sir tayar yajcatatara,

behmd 4tcara bar bin eyta
ituwi. Tayar yajti ac atcara
bér bin eyta ituwi. Cuercu-

ran wan atcara bar binan wan
rehcayatan, ay baran tahnaqui

batro. Cuat orac cuar cab oc
icar tiw técayat ay baran tah-
nacro.

Jesus ensefia sobre el divor-

cio

(Mt 19.9; Mr 10.11-12; Lc
16.18)

31 Uchicri waquit: “Serat
wiya yehw técayatan, carit
cuitar ‘bar yehw tejec,
cuihsur car, wiya ey at icar
wicataro,” wacaro. 32 Cuat
ajatra ba quin uchta wacaro.
Wiyat ima ra bar bin jor
besir cadmtieyra, raat yehw
téjetro. Eyta chihtara wiyat
besir yajti cuar serat ey yehw
técayat, Sirat ititan, ser eyat
wiya quin besir yajc ayro.
Biyinat cahujin wiya yehw
téjequey jor yéhwyeyra Sirat
ititan, éyinat cat cahujin wiya
besir yajcaro.

Jestis ensefia sobre los jura-

mentos =
33°Ts cohtin quin Uchicri uch

cat wajacro: “Bahat Sir ub
cahmar sucuar tewti jawi.
Sir ub cahmar icur yajquin

waquitara, eyta wdcati yajwi,”
wajacro. 34 Cuatdn ajatrd
ba quin wacaro: Baat bitara
Utara yajquin cudcayat, uwat
baat uni waquic istin acu
uchta wati jawi: “Sir ub
cahmor eyta yajquin,” wati
jawi. “Cuacur aba cahmor
uni wacaro,” wati jawi
Cuacur abd cuitar Sir ima
1t cuacayat, €ytara watl jawl.
35 “Cajc uch cahmor uni
wacaro,” cat wati jawi. Cajc
ucha Sir imdy cudcayat, éytara
wati jawi. “Jerusalén pueblo
cahmor uni wacaro,” cat

wati jawi. Sir imét pueblo
ey tuwjdc cudcayat, éytara
wati jawi. 36 “Ajmar cuisa

cahmor uni wacaro,” cat
wati jawi. Behmd chihta
cuitar cuis anard istandc bi
ojca téhmojotro. = Chdmcara
ubistan yehn dayajatro. Eyta
bira “Ajmar cuisa cahmor uni
wacaro,” wati jawi. 37 Eyta
wati cuar, yajquin cudcayatra
“Thyu, eyta yajquinro,” wawi.
Yajquin bar cudcayat cat “Ba-
tro. Ydjcajatro,” wawi. Uwat

ba ria rahcuin acu acsar cuit
wacata rehcdyatra, Sisrdm

chihtd cuit eyta rehcaro.

Jesus ensefia sobre la ven-
ganza

(Lc 6.29-30)

38 "Uchicri wac bahjacan
baat rahcuit: “Cahujinat bah
ub ruhwuyat, rahra cat ey
uba ruhwétaro. Cahujinat
bah ruhr ruhwuyat, rahra cat
ey ruhra ruhwataro.” Eyta
wac bahjacro. 39 Cuatan
ajatrd ba quin wacaro. Uwat
ba ruhwun yehnyat, ey quin
ruhw ayti yajti jawi. Uwat

atcar cut ba ac tar ey cut
bucayat, bucoy rahray wihar
cat buc aywi. 40 Istiyét tayar
icar ba camis siuyat, baat sir-
icaja cat ey quin chaw wiwi.
41 Uwat kilometro bucdy ba
quin owa yehwin ahér dyitara,
behmdr chihtd cuitar acsar
eyta cat kilometro bucdy
yehw béowi. 42 Uwat ba quin
icur bi racar chicayat, ey quin
es yajti wiwi. Uwat ba quin
raya inic chicayat ey witira
yajti jawi.

Elamor a los enemigos

(Lc6.27-28, 32-36)

43 °Uwat waquic Dbaat
rahcuit, “iwoquin sehndc
chawi. Cuat quehsi bin
quehsuwi.” 44 Eyta waquic
cuar ajatrad ba quin wacaro.
Quehsi bin sehnac chawi.
Ba ruhwtgqueyin cuitar Sir
ojcor conwi. 45 Eyta sehnéc
chécayat, eyta conyat, ba Sir

Tetd cuacur bin urdan wan
rehcayqueyra Sir Tetd imat

urd ay bin acu cat, urd ay
bar bin acu cat rahsa cuan
ayro. Tayar yajac eyin acu
cat, tayar bar bin acu catriwa
ayro. Etarwan quehsi bin
sehndc chdcayat, Sir urdn wan
chécayqueyra. 46 Baatdn ba
sehndc éyina sehndr yajcayat
cabai yajtiro. Etana sehndr
yajquic tehmara Sirat icur
wicajatro. Urd ay bar binat
cat gobierno tayar chiquinat
cat im eyta yajcaro. 47 Baat
behmar rabin quinoa tewyat
tecutara caba yajtiro. Ba uran
ayan cahujinay cuitra batro.
Judio béar binat cat ur ay
bar binat cat eyta yajcaro.

48 Baat acsar ba cahujin eyin
sehndr yajwi. Eyin jor tewi.
Sir Tetd cuacur binat uréan
ayan tahndc yajcaro. Ba ura
cat éytaan wan ayan tahnac
sinwi.

6

Jestus ensefia sobre las bue-

nas obras '
1 Acsar Jesusat uw quin wa-

jacro:
—Baat Sir tamo sihwa
rabar ura ay yajwi, -wajacro-
Cuat uwat ba istayta acui
yajti jawi. Uwat behmar
istayta acu ur ay yajcayat,
Sir cuacur binat ba tamo

séhwatiro. Eyta yajcayat
tehmdr ba tuna Dbareyra,
wajacro.

2 ’Baat cuayin quin iran,
oyan, rayan rdcara wiquin
sihwayat, wiquin cahmor
racar wiquey uw quin ehcuti
jawi. Urd bucdy binat pueblo
ibit awat cat, secuac Usara cat
imat racar wicata ey istayta
acu ehcuro. Uwat eyin ojcor
ay tewayta acu eyta ehcuro.
Etarwan uw quin ay wijac
tehmdar tunic acor Iitajatro.
Uwat ey ojcor ay tewjacan
caba tunjacro. Sirat acsar
bi tdnajatro. 3 Cuat baatdn
cuayin ac iran, oyan, rayan
wiquin sihwayat cahujin
quin ehcuti wiwi. Behmar
iwoquin quino cat ehcuti
wiwi. 4 Eta jaw wicayat uwat
istiti cuar wicaro. Istiti wiquic
cuar Sirat Tetdt istdyqueyra.
Eyta istir eyta wijac tehmar
sicor ba ac ay yajcdyqueyra.

Jestis ensefia a orar
(Lc11.2-4)

5’Ba Sir ojcor conin yinyat,
ura bucdy binat condar éytara
conti jawi. Eyinat secuac
usar cat, ubach watar cat uw
ubot conyatimaran ayan cuit
sehwar eyta conro. Uwat ey
istir ey tamo ay sihwayta acu
eyta conro. Eta jaw conyat
ojcor ajat ba quin wacaro.
Eyta conic tehmdr uwat eyin
tamo ay sihwajacro. Eyta
conic tehmar, Sirat acsar icri
wica bareyra. 6 Cuat baatra
éytara yajti jawi. Baat Sir
ojcor conin yinyat, behmar
istir usar rauwir, quérati
cay cuquir Sir ojcor, Tet
ojcor conwi.  Uwat istiti
conwi. Eyta conyat Sirat
Tetat istdyqueyra. Uwat istiti
cuar, Sirat istdyqueyra. Eyta
istir baat conic tehmar obir
yajcayqueyra.

7 ’Sir ojcor conin yinyat,
judio bar binat Sir chihta
sinti binat condr éytara
conti jawi. Eyinat conin ac
ajca bucoy bucoy im eyta
tewro. Sirat Tetat rahcuata
sihwar, bucoy bucoy im eyta
tewa rabar conro, -wajacro-

8 Cuat baatrd éytara conti
jawi, -wajacro, Jesusat uw
Sécuajaquin quin-. Baat Sir
ojcor, Tet ojcor anto conti
cuar, eyat bahnac itro. Ba
icir tadyoctara itro. 9 Eyta
Cudcayat conin ac uch wawi:

Tetd, bah cuacur aba cuitar
itro.

Uwat bah tamo ay sihwataro.

10 Bah uw bahnaquin acu
cara yehnwi.

Cuacur abd cuitar bahndquinat
bah chihtd cuitar yajc

eyta cajc uch cuitar cat
uwat eyta yajcdtaro.

11 Cuanmi cuit, cuanmi cuit is
yayin acu ira wiwi.

12 Isat bah tayar yajac sicor
tayar bar chawi. Uwat
is tayar yajaquey isat
sicor tan wan ténaro.
Isat tan wan tenar eyta
is acu bahat cat eyta
yajwi.

13Tsat ay bar yajquin sihwayat
is eyta yajti acu siuwi.
Is ay yajquin aywi.
Cuat Sisrdm cahmar is
obir yajwi.

Jesusat uw quin eyta conin

wajacro. 14 Acsar wajacro:

—Uwat ba tayar yajac baat
sicor bar chéquitara, Sirat cat
baat tayar yajac sicor tayar
bar chécayqueyra, -wajacro-

15 Cuat baat cahujin quin
ténatitara, baat tayar yajdc
cat Sirat ba quin chidyqueyra.

Tena bareyra, wajacro.

Jesus ensefia sobre el ayuno

16°Ba bacha yajquin yinyat,
urd bucdy binat yajquir éytara
yajti jawi, -wajacro-. Eyinat
bach yajcayat, ima ac cue
binir chacaro. Uwat éyinat
bach yajquic istayta acu ac
cue binir chécaro. Ajat ba
quin wacaro. Eyinat bacha
yajquic tehmar, uwat eyta
yajquic caba itro. Cuat acsar
ey tehmar Sirat icuri wica
béareyra. 17 Cuat baat bach
yajcayat, ac sucwi. Cuis anar
cat 6rowi. 18 Eyta yajcayat
Uwatra baat bacha yajquic
istd bdéreyra.  Cuat Siratra
bar istdyqueyra. Ub cuitar
istiti binat bach vyajquic

istdyqueyra. Cahujinat istiti
cuar eyat istdyqueyra. Eyta
istir bach yajquic tehmar ba
obir yajcayqueyra.

Riquezas en el cielo
(Lc12.33-34)

19 *Cajc uch cuitar rayan
oyan tand chin sécuanra
sithwati jawi. Cajc uch cuitara
oya rohritat ohwro. Sinorat

ehsuro. Ohna cat ohnro.
Oyan rayan uch cajc cutra

bésinat chiwro. 20 Cuat
Sirat ba ac cuacur cutar
cuit wicayta acu ur ayan

cuit chawi. Cuacur ba ac
wiquin chaqueyan Ohnajatro.
Sinorat éhswajatro.  Bésinat
chiwajatro. 21 Cajc uch cutar
rayan oyan to sécuayat, baat
ey tamoa sihwayqueyra. Cuat
cuacur cut Sirat ba quin
wiquin to sécuayat ey tamoa
sihwayqueyra.

La ldmpara del cuerpo
(Lc11.34-36)
22 ’Ba uban oca siran

wanro. Oca sira acat bahnac
Ubaro. Eyta cat baat ay

istictara bitara yajcatatara
baatdn itro. 23 Cuat ay istiti
rehquit, bitara utara ay bér
yajcataro. Etarwan ay istajar
rehcayat icur ay yajcatatara
bitach Iistajatro. Ur icar
checum baqui chiran wanro.
Ay sihwajatro.

Diosy el dinero

(Lc16.13)

24°Patrén bucdy bin acura
cacum bitdch  chécajatro.
Eyta chdcyera patron istiyra
cacmat sehndc chdcataro.

Eyta cuar
tiyrd quehswataro.
tron sehnaquey ajcad ji
béyataro. Eyta cuaquir
patrén quehsuquey ajca ji
béyajatro. Eytaan wan ray
behmady secuaracariso rabar
Sir chiwa bitdch chécajatro,
wajacro, Jesusat.

patréon  is-
Pa-

Dios cuida a sus hijos
(Lc12.22-31)

25 "Eyta cudcayat ajat ba
quin uch wacaro. Ba
icir yahntara, icir yayintara
sihwati jawi. Ba icir owintara
sihwati jawi, -wajacro-. Ira
yaquic tecut, oya owi tecut
étana Sir cac cahmar yarisra
itajatro.  Acsar chihtd istiy
cat sihwataro. Sir tamo cat
sihwataro. 26 Ruwasira itquey
tamo sihwawi.  Ruwadsirat
chiyra catiro. Ira cat ritiro.

Ira cat sécuatiro. Usar carot
batro. Socua cat batro. Eyta

cuar Siratan ruwasira yayin
acu wicaro, -wajacro-. Cuatan
Siratan ba ajca jian ruwasir
cuit bécaro, -wajacro, Jesusat
chiwa quin-. 27 Behmar
chihtd cuitatran cunajatro.
Sihwa yarit catum behmar

chihtd cuitatrun acsar bitach
Cunajatro. Etarwan cuayar

sihwa yatro.
28°Acsar oya ojcor wacaro.

Uch sihwawi.  Tihw suw
bihniquey tamo sihwawi, -

wajacro-. Ey suwa chaquey
tamo sihwawi. Suwatra
quéjtiro.  Oya cat cuihtiro.
29 Eyta cuar uwat itit,

Oriquenro. Suwa Oriquenan oya
cuitro. Ajat ba quino wac-
aro. Carin oyin Salomonat
oy Oriquenan etach owtiro.

Salomonat oyan ay binan to
owjac cuara, suwa Oriquenan
etach  cutiro, -wajacro-.

30 Baatan Sir tamora caba
sihwatiro. Uch sihwawi.
Siratan tihw suw 0r1qu1n Ororo.

Etarwan ba dcuan cuit owin
Wicataro, -wa]acro- Riy istiy

tthw suw driquin rehcaro.

Cuatadn cuanmi cuit oc icar
wahnro. Eyta cuar Sirat tihw

eyan ay obir ydjcuano. Sirat
tthw suwan eyta obir yajc
eyrum ba uwan cuit obir
yajcdyqueyra. 31 Eyta bira
icdir yayintara, icur ydhntara
sihwati jawi. Icur owdtatara
sihwati jawi. 32 Judio bér
binat sihwar éytara sihwati
jawi. Sir tamo sihwati
bin urdn wan chati jawi, -
wajacro-. Uwa bahndquinat
bi yayintara, bi yadhntara ey
tamo sihwaro. Cuatan Sir
tamora séhwatiro. Eyta
cuar bah oya cat, ira cat
tayocan Sirat itro, -wajacro-.
33 Cuatéan Sir chihtd yajquin
tamoan cuit sihwawi.  Sir
chihta yajquin sihwayata,
baan Siratan oya cat, ira cat
Wwicayqueyra, wajacro, Jesusat

chiwa quin.
34 ’Cuanmi_ cuit ohbac
itatatara, = ohbac {itajartara

istiti rehquit sihwati jawi.
Cuanmi cuit, cuanmi -cuit
icur tamo sihwantara is acam

itchéacayqueyra. Ey tamo
cuanmit caba sihwataro,
wajacro.
7
No juzguen a otros

(Lc6.37-38,41-42)
1°Cahujin rioti jawi. Sirat
ba rioti acu cahujin rioti

jawi. 2 Cuat baat rioeyra,
bi ques icara riotara, im ey
ques Sirat ba técuayqueyra.
Baat cahujin bita técuatara,
Sirat ba rahra cat im eyta
técuayqueyra. 35 Baan urd
bucayro. Behmarat tdyaran
abay yajcaro. Behmarat
tdyaran abdy yajquic cuar
cahujin cahm icar tewro. Ay
baran tdhnaqui bar bi ques

tewro. Baat uchtaan waan
yajcaro. Uwat istiy quin

wacaro: “Chahru, ajatbah ub
icar bin cajc bura bijaquey
Uquinro,” wacaro. Eyta
waquic cuar caruc tutcuar

im ub icatro. Caruc tutcuar
ima ub icar cudcayat, istiy

ub icar bin cajc bur ohbac
bitach Ucajatro. Ohbac ucajar
eyta tayar ji binat éytaan wan
ay baran tdhnaqui bar ques
ohbac bitdch téwajatro. Récaji
im ub icar bin caruc tutcuar
bijaquey ucata binro. Im ub
icar bin récaji ucata eyta baat
cat éytaan wan behmdr ur ay
bar yajquic récaji tehmotaro.
Eyta tehmar car, istiy quin
ohbac wacayqueyra, wajacro,
Jesusat uw quino.

6 °Sir chihta rahcuata bin
quin Sir chihtd ehcuwi.

Cuatdn rahcui cun bar bin
quinora ehcuti jawi. Uch

sihwawi. Uwat Sir ac yaujac
ruwa bayar quin witiro.
Bayar quin wicyeyra, bdyarat
wiquib sicor c6hyqueyra. Cuc
raya cat tusin cac cahmor
chatiro. Ey cac cahmar
chécyeyra, tusinat ques cut
sahu téyqueyra. Eytaan wan
rahcui cun bar eyin quino
ehcuyeyra, ¢éyinat chihtd cat

ba cat rahwajaqui? wajacro.

Pedir, buscar y tocar a la
puerta

(Lc11.9-13;6.31)

7 ’Iclr rdcartara, Sir quin
ey conwi, -wajacro-. Conyat,
Sirat bar wicayqueyra. Icur
rdcartara, Sir cac cahm
conay biwi. Eyta conay
bicayat, baat icur uroctar
bar istdyqueyra, -wajacro-

Tunjaquey waan chicayat
cat, Sirat rahcuir ba acu bar
wadyqueyra, -wajacro-. 8 Biyat
conictar eyin at icar wicaro.
Biyat conay bictara éyinat itro.
Biyat tunjaquey waayta acu
chictara eyin ac waacaro, -
wajacro, Jesusata chiwa quin.
9 Eyta waquir wajacro-. Ba
wacjat ba quin pan chicayat,
baat waquij quin aqui witiro.
Pan wicaro. 10 Eyta cat ba
wacjat rih ruwa chicayat, baat

cumoroi witiro. Rih ruwa
wicaro. 11 Ba urd ay bér

cuara, ba wacji quin ay bhi
racar wiquic sinjacro. Eyta cat
Siratan Tetatan baan racar ay
bi wicayqueyra. Baat ey quin
chicayatan, ay bi wicayqueyra.
Ur ayan tahnac reht ay bi
wicayqueyra. 12 Baat behmér
acu cahujin quin icdr yajc ay
Cuntara, baat cahujin acu eyta
yajwi. Eyta yajcayat bachan
chihtdn caba yajcaro. Sir
chihtd ehcuquin wac bahjac
caba yajcaro.

La puerta angosta
(Lc13.24)

13 ’Querat conu bin sicar
rauwin acu yaji rauwataro.
Eytaan wan Sir quin rauwin
acu yaji rauwataro. Etar ba

cactara cuit bi awat ben cat
urd bar bécaro. Querat cumac
bi icar rauwir eyta, ur ay bar
yajquic cat éytaro. Ibit cactara
cuit bi awat bir eyta, ur ay bar
yajquic cat éytaro. Urd bér ya-
jcaro. Etar ur ay bar yajquinan
rican toro. Cab oc icar beyin
binan ricén toro. 14 Eyta cuat
querat conu bi icar rauwin,
yaji rauwataro. Ibit sehwi
awat ben yaji bétaro. Querat
conu bi icar rauwir eyta, Sir
quin ben cat éytaro. Ibit sehwi
awat bir eyta, Sir quin ben
cat éytaro. Yaji bétaro. Etar
Sir jor cuacur itata bin rica
birdch batro. Eyta etar Sir
quin rauwin acu yaji jawi.

El drbol se conoce por su

fruto

(Lc6.43-44)
15°Sir chihtd ehcuquinir bin
cahmar yaji jawi. ¢Eyinat
cuw cutar ba cayar ydjcajaqui?
¢Ba quin Sir chihtd waca

dyajaqui? 16 Uwat chistar
ub yayar cuitar chistar
bitaratara istataro. Cacha

chistarat chistar ub ay binra
chatiro. Eyta cat cachd chibin
carucuat higuera ubra chatiro,
-wajacro-. 17 Caruc bitara
bintara cat éytaro. Ub wabhitro.
Uba 4ytara, uwat ititan, caruc
cat ayro. Cuat uba ay bartara,
caruc cat ay batro. 18 Carucua
ay biyat uban ay bar bin
chaca bdreyra. Carucua ay
bar biyat uban ay bi chaca
bareyra. Eyta cat uw ura

bitara bintara istin acu bitara
ydjctara Urowi. 19 Carucua uba

ay bin chatieyra, tac técuano.

Taquir car oca cut wahna
técuano. Eyta cat uwat urd
ay bar ydjqueyan cab oc icar
tétaro. 20 Caruc bitara bintara
ub uror cuitar istir eyta, uwa
urd cat bitar bintara, uwat
bitar ydjctara wahitataro.

No todos_entrardn en el
reino de los cielos

(Lc13.25-27)

21°’Uwa quir binat as quin
“Caru, caru,” wacaro. Etara
waquic tecutar Sir quin
cuacur itay béyajatro. Cuat
biyinatan as Sir Teta chihta ya-
jcdyatan, biyinat cuacur itquey
chihtd cdcayatan, éyinan
cuacur itayqueyra. 22 Cabara
cab cucayat ricén to binat as
quin wacéataro: “Caru, Caru,
bah ajc cut isat bah chihta
uw quin ehcu bahjacro. Bah
ajc cut isat cahujin sicara
bin cuica si dyjacro. Bah ajc
cut isat yarquin tan jdjacro,”
wacdtaro. 23 Eyta wacayat,
ajat eyin quin waquinro:
“Ajat ba istiti binro. Ba ur
ay bar ydjquinu, as quin ténati
quir béowi,” waquinro.

Las dos bases

(Lc6.47-49; Mr 1.22)

24’Biyatan as chihtd rahcuir
yajcdyatan, eyan Uchtaan
wanro. Sera urd ji bi-
nat ubach tuwdy yehnro.

Etar teba ocudn acu ucar
usOr cuijacro. Culir Ocsoran

teba chdjacro. Chaquir teb
ques ac chaw, ica chaw
tajacro. Quehrti acu tajacro,
-wajacro-. 25 Tuw tihryatan
riy istiy riwan abdy dyjacro.
Rih ey cuicdr cuinjacro. Sero
cat abdy cajacro. Cuinyat rih
ey ubach quer ques cujacro.

Eyta cuar ubach eya ay
tuwjdc biro. Eyta bira rihat
cuinir cuicayatan quéhrtiro,
-wajacro-. Uw cat éytaan
wanro. Biyatan as chihtd
rahcuir yajcdyatan éytaan
wan jacayqueyra.  Cudcajar
rehcdyqueyra, -wajacro-.
26 Cuatdn biyatan as chihtd
rahcui cuar yajti cudcayatan
eyra Uchtaan wanro. Ura bar
binat ubach tuwjacro. Eyta

cuar tebra ocudtiro. At cut
quejecro.  Eyta tuwyatan,

itchareht riwa ayjacro. Rihan
ey acor cuicdr cuinjacro.
Sero cat cajacro. 27 Rihan to
cuinyat, rih canarat ubach
in bar cudjacro. Ubach
quehr téjecro. Uw cat éytaan
wanro. Biyatan as chihta
yajti cudcayatan éytaro. Abay
Cudcataro, wajacro, Jesusat
uw quino.

28 Jesusat uw quin tew
tihryat uwa ub yehwjacro.
29 Jesusatra siwic eyra Judio
bachan chihtan siwquinat
éytara siwtiro. Jesusat ajquir
ay siwjacro. Jesusat Sir urd
cut siwjacro.

8

Jesus sana a un leproso
(Mr 1.40-45; Lc5.12-16)

1 Etar Jesus sicor cuhs yir
sar bin isu waar rajacro. Isu
waar racayat uw quir binan
Jesus owar bejecro.

2 Etara ser istiy Jesus quin
wijacro.  Ser eya ruhsuc
restd cajaquey cuercurcuano.
Sura ohnic restd cdjaquey
cuercurcuano.  Jesus quin
wiquir Jesus cac cahmar



San Mateo 8:3

Cuscara cuitara chihrjacro.
Imat “Jesusan ayro,” sehwac
ehcin acu cuUscara cuitar
chihrjacro. Chihrir wajacro:

—Bahatdn as orac chac
Cuntara, eyta chaquin acu ura
chero, wajacro.

3 Jesusat sura ohnic ey at
cut butajacro. At cut butar,
wajacro:

—Eyta tan cha cun re-
hcaro. Tan wan ituwi. Orac
chawi, wajacro.

Jesusat eyta wacayat, bar
tan jdjacro. Icdr bar rehquey
Sicara sura bar tunjacro. Orac
chéjacro.

4 Etar Jesusat ey quin wa-

jacro:
—As chihtd rahcwa, -
wajacro-. Bahnaquin

quinoan icur ehcuti jawa, -
wajacro-.  Eyta cuar sac-
erdote quin in biwi. Sac-

erd6teat baha sura ohnic
tunchéc ey istayta acu biwi.
Etara cat Sir quin wicata ey
wiwi. Sir chihtd ehcuquib
Moisesat icur wicata cuihsu
bahjactara Sir quin ey wiwi.
Eyta yajcayat uwat baha
bahnidc bar orac chajac
istdyqueyra, wajacro.

Jesus sana al muchacho de

un capitan romano
(Lc7.1-10)

5Eytawaquir Jesusan acsar
pueblo Capernaum bijacro.
Capernaum cucayat, soldado
Cara Jesus acam way wiquir
conjacro:

6 —Caru, as cacum usar
yatro. Yarat bar en bicaro.
Senotdt rénara questajacro,
wajacro.

7Eyta wacayat, Jesusat wa-
jacro:

—Ajat ey tan jacay benro,
wajacro.

8 Eyta wacayat, soldado
carat wajacro:

—Récaji biti jawi.  Bah
ayan as cuitcuano. Bah caran

tOocuano.  Asan bah etach
batro. Bah as usi rauwin
ac bahra ayan tahnacro.

Eyta bira behma biti jawi.
Cuatdn cajc bird cuitar cuar,
bahatdn as cacmad tan jawi.
Cajc bird cuitar cuaquir
“Tan jawi,” wacayat bar
tan jdcayqueyra, -wajacro,
soldadoat Jesus quin-. 9 As cat
cara chiro. Etar ajat ey chihta
Cacaro. Catira bitach yajcajatro.
Ajay cacmin cat chero, -
wajacro-. Cacum istiy quin
“Bahan biwi,” wacaro. Eyta
wacayat, ey bar béyqueyra.
Cacum istiy quin “Rawi”
wacaro. Eyta wacayat, ey bar
racdyqueyra, -wajacro-. As
usi cacdm quin “Uch yajwi,”
wacaro. Eyta wacayat eyat
bar yajcayqueyra, wajacro,
soldadoat Jesus quin.

10 Eyta wacayat, Jesusat
ub yehwjacro. Etar rica
Sécuajaquin quin wajacro:

—Ajat ba quin wacaro.
Romano soldado uchat as
ajcan camuran cuit séhwaro.
Uni séhwaro. Israélinat
as tamo etach sihwatiro, -
wajacro-. Romano uchan
judio bar bin cuar ur icar
ay séhwaro. 11 Etarwan, ajat
ba quin wacaro. Uwa cajc
istiy binan bisar bisar binan
Sir owdr cuacur sécuayqueyra.
Rahsa raqui wihara binan,

rahsa rauwic wihara binan,
erar sécuayqueyra. Secuar car
Abrahamin owdr, Isaaquin
owar, Jacobin owar ira
yaydyqueyra. 12 Cuatan judioin
Sir owdr cuacur sécuata
bin cuar sécuatiro. Eyinan
tinjac baqui chira -cuitar
téyqueyra. Erar cuitar uwa
abady condyqueyra. Abay
Oyqueyra. Yaran abdy rehquit
ruhra cuechwdayqueyra, wa-
jacro, Jesusat

13 Uw sécuajaquin quin eyta
waquir soldado cara quin
wajacro:

—Bah sicor tan wan biwi.
Ajat bah cacium tan jdcata

sehwac rehquit bar tan
jcayqueyra, wajacro.
Jesusat eyta wacayat owdr,

soldado cacum sicor bar tan
jdjacro, ey ura cut.

Jesus sana a la suegra de
Pedro

(Mr 1.29-31; Lc 4.38-39)

14 Jesusat eyta waquir,
acsar Pedro wusi bijacro.
Erar cur ititan, Pedro awiya
cuhmadc si yatro. Tiuir yatro.
15 Eyta istir Jesusat Pedro
awiya eya at cut butajacro.
Jesusat butayat, tiucan bar
etchacro. Tiuir yarquey
etyat eya cui yehnjacro.
Cui yehnar Jesus ac ira anir
wijacro.

Jestis sana a muchos enfer-

mos

(Mr 1.32-34; Lc4.40-41)

16 Ttchareht rahsa rauyat
uwan Jesus quin béhjecro.
Behquir cuicat ruhwuqueyin
ey quin rojocro. Rocayat
Jesusat eyin ur icar bin cuica
te sijacro. Ajc tewir cuitar

cuicd te sijacro. Ydarqueyin
cat bahnaquin tan jdjacro.

17 Etarwan Uchicrias, Isaiasat
Sir ajc cut wac bahjac ahra

caba yajacro. Isaiasat wa-
jacro: “Is resta cahmar, yaric
cahmar is siujacro,” wajacro.

Los que querian seguir a

Jests

(Lc9.57-62)

18 Uw Jesis quemir
sécuajacro. Eyta sécuayat,
Jesusat ima chiwa quin
wajacro:

—Bar jaw, riw rahray, wa-
jacro.

19 Anto beti cuat Moisés
bachan chihtdan siwquib

Jesus quin wiquir wajacro:
—Bah bir bictara as cat bah
jor erar benro. Bah jor sinay
benro, wajacro.
20 Etat Jesusat wajacro:
—As ajca rahcwi. Sinacub

cat ucar chiro.  Ruwasir
cat chicha chiro. = Cuatén
asra camin_acui ubach ba-
tro. Asan Uw Siuquib bisari

cdmajatro, wajacro.
21 Etat Jesus ima chiwa is-
tiyat Jesus quin wajacro:
—~Caru, récaram as teta chin

0CsSO tas usdr itinro. As tet
yaryatan chein ey ruhcuinro.

Etar bah owadr sinay benro,
wajacro.

22 Etat Jesusat wajacro:

—Cahujinatra as chihtd
catiro.  Cati eyan chéinan
wanro. Eyinat chein
ruhcudtaro. Cuat bah asi jor
récaji sinay biwi, wajacro.

Jestis calma el viento y las

olas
(Mr4.35-41; Lc 8.22-25)

23 Etar Jesus cat, chiwa
cat cand sar raujacro.
Rauwir rahray cuwin béjecro.
24 Bécayat séroan abdy cab
rehti cajacro. Séroan abay
cacayat riw sobasoban racyan

cand icar raujacro. Eyta
cuar Jesusan cand sar
camro. 25 Riw sobdsoban

raquian cand icar rauyat,
chiwat Jesus quehwujacro.
Quehwur wajacro:

—In yehnwa,
iSiwquibu!
bicaro!
wajacro.

26 Jesus ajc wiquir yehn-
jacro. Yehndr ititan, Séroan
abay cajacro. Eyta cudcayat
sero chihr ayjacro. Riw quin
wajacro:

—Soboti jawi. Catoti jawa,
wajacro.

. Etatan séroa bar  chihr-
jacro. Riwa sobasob bin sicor

bar chihrjacro.

Etaran Jesusat chiwa quin
wajacro:

—¢Bitara rehtan ay winica?
-wajacro-. Baat Sir tamo
ay sihwati binro, wajacro.
27Séroa chihryat, riw sobasob

-wajacro-.
jCan0 riw 0CSO
ils bar sacataro!

chihryat chiwa eyin ub
yehwjacro. Rahra rahra
wajacro:

—¢Ser ucha bitara bintara?

Séroa cat riw sobasob bin
ey chihtd cuitar chihrjacro.

¢Bitara bintara? wajacro.

Los hombres endemonia-
dos de Gadara
(Mr 5.1-20; Lc 8.26-39)

28 Etar Jesusin riwa rahray
cujacro. Gadara cajc cujacro.
Rahray cucayat, serin bucdy
bin Jesus quin rojocro. Serin

eyin chein ruhcuic cuitara
itro.  Eyinan cuicat abdy
ruhwuro. Eyta ruhwuyat,
técuasan abayro. Eyin cah-
mar ayu rehquit, uwa ey
ibit awat bétiro. 29 Serin
éyinat cab rehti Jesus cuit
cohwjacro. Cohwir wajacro:

—]Jesusu, bah Sir waquijro.
¢Is quin icur sehwar racyi?
Anto is tecuan cab cuti cuar
¢is técuani séhwaqui? wa-
jacro.

30 Etat owdr cajc birach bar
cuitar tusina_rica to binat
tihwad ydacaro. 31 Eyta cudcayat
serin eyin urd icar bin cuicat
conjacro. Jesus quin con-
jacro:

—Isat bah ojcor conro.

Isan serin urd icar bin si
téntara, tusin ura icar rauwin
ajc waawi, wajacro.

32FEtat Jesusat wajacro:

—Béowi, wajacro.

Eyta wacayat, cuica serin
ur icar bin wa béjecro. Be-
yar tusin sar raujacro. Rauyat
tusin ricd to bin bahndc siyo
ocso tijca suca béjecro. Beyar,
bahnéc riw icar sécajacro.

33 Tusin sdcayat, tusin obir
yajquinan ayat quinjacro.
Pueblo cuwin quinjacro.
Pueblo cur car, bahndac ehcu-
jacro. Tusin sdcajac cat serin
urd icar bin cuica te sijac cat
ehcujacro. 34 Eyta ehcwayat
pueblo itquin bahnaquin
Jesus wahitay rojocro. Eyta
behquir, Jesus istir ey ojcor
conjacro. Condr wajacro:

—~Usar ititi jawi. Cajc is-
tiy sicor biwi, wajacro, Jesus
quin.

9

Jests sana a un paralitico
(Mr2.1-12; L¢ 5.17-26)

1 Eyta wacayat, Jesusin
cand sar raujacro. Cané

ey cuitar sicor riw rahray
béjecro. Jesus ima pueblo cun

béjecro. 2 Cur car itchareht,
uwat cuercdr Jesus quin
rojocro. Cuercur ey quejtirat
cuecujaquinro. Cuercur eya
caros cuitar cuar rojocro.
Rojéc éyinat Jesus tamo

sithwajacro: “Jesusat sicor tan
jacataro,” sihwajacro. Eyta
sihwar rojocro. Rocayat Je-
susat uw éyinat eyta sthwajac
itchacro. Eyta istir cuercur
quin wajacro:

—Sahu, ajat ba sehnacro.
Cue rehti jawi, -wajacro-. Ba-
hat ur ay bar yajaqueyra tayar
bar chdjacro, wajacro.

3 Bachan chihtédn siwquin
cat ésatro. Jesusat eyta
wacayat, éyinat ur icar
sihwajacro: “Jesusat téwajar
bin tewro. Sir im istir binat
ima tayar ya]ac sicor bér
jdcata binro,” sihwajacro.
“Jesusatra  eyta  téwajar
binro,” sihwajacro. 4 Eyta
sihwacan Jesusat itchacro.
Istir eyin quin wajacro:

—¢Bitara reht ba ur icar
as tamo ay bar sihwaqui?
-wajacro-. Uch sihwawi.
5 Cuercurin quin “Bahat ur
ay bar yajaqueyra tayar bar
chdjacro,” wacayat, chauwan
cuitro. Ey quin “Cui yehnwi.
Caros yehwir wusi biwi,”
wacayat cat, chauwan cuitro.
Urd conu binat eyta bitach
Waécajatro. 6 Eyta cudcayat

ajat ba quin ehcunro. Sirat
asa Uw Siuquib quin uw
tayar bar chaquin ajc waajdc
ehcunro., Im urd cut uw
tayar bar chaquin acu ajc
waajacro. Ajat uchta yajquir
cutar ba quin eyta ehcuro,
wajacro, Jesusat bachan
chihtan siwquin quin.

Etat cuercur quin wajacro:

—Cuercuru, ajat bah quin
wacaro. Cui yehnwi. Caros
yehwi. Sicor behma usi biwi,
wajacro, Jesusat.

7 Eyta wacdyatan cuercura
cui yehnjacro. Cui yehnar
caros secuar ima bijacro. Usi
cun bijacro. 8 Cuercura Jesus
ajc cut yehnar bicayat uwa
rican to binat itchacro. Eyta
istir ub yehwjacro. Etar Sir
ojcor ay wajacro. Sirat uw
urd icar camur eyta wijac oj-
cor ay wajacro.

Jesus llama a Mateo
(Mr2.13-17; Lc 5.27-32)

9 Etar Jesus uUsara bin
acsar bijacro. Beya rabar
gobierno tayar chiquib
itchacro. = Gobierno tayar
chiquib ajca Matéoro. Mateo
gobierno ubach watara itro.
Jesusat Mateo istiran, ey quin
wajacro:

—As jor biwi, as chiwa
chaquin acu, wajacro.

“Biwi,” wacayat, Mateo
yehndr Jesds owdr béjecro.

10 Etar Jesusin Mateo usi
yayin sécua